
RINGKASAN EKSEKUTIF 

Program Praktikum atau Latihan Industri ini merupakan satu program penempatan pelajar 
dalam sektor industri yang bertujuan bagi memenuhi keperluan pengijazahan program 
Ijazah Sarjana Muda Pengurusan Polisi dan Sekitaan Sosial di Fakulti Pengurusan dan 
Ekonomi. Penempatan seseorang pelajar dalam menjalani Latihan lndustri bukan sahaja 
dihadkan kepada organisasi kerajaan sahaja malah para pelajar boleh juga ditempatkan di 
Pertubuhan Bukan Kerajaan (NGO), Sektor Perindustrian dan Perkilangan 
(PRAINDUSTRI) dan juga sektor-sektor swasta yang lain. 

Tempoh latihan selama 12 minggu telah ditetapkan bagi penuntut Program 
Pengurusan Polisi dan Sekitaran Sosial di bawah Fakulti Pengurusan Dan Ekonomi 
(FPE). Setiap penuntut yang menjalankan Latihan Industri akan dinilai tahap prestasinya 
oleh pensyarah KUSTEM dan Penyelia Industri yang telah ditetapkan. Seterusnya, hasil 
penilaian ini akan diambil kira dalam penentuan Purata Markah Keseluruhan atau 
Kumulatif (PMK) pelajar terbabit. 

Satu laporan tentang Latihan Industri perlu disediakan di akhir tempoh praktikum 
dan ianya perlu diserahkan kepada penyelia KUSTEM untuk dinilai. Penilaian ini dibuat 
bagi menentukan markah dan kemajuan penuntut berdasarkan pengalaman semasa 
menjalani Latihan Industri. Jelasnya di sini, keyakinan dan kemampuan penuntut dalam 
menyampaikan suatu hasil dengan sempurna dan bekersan, jelas, dan disertai pula dengan 
penyampaian yang meyakinkan adalah input yang wajar dalam kejayaan penghasilan 
output yang berkualiti. Ini adalah asset utama kejayaan seseorang pelajar sepanjang 12 
minggu menjalankan latihan praktikum. 

Tujuan utama Latihan Industri ini dijalankan adalah untuk memberi pendedahan 
kepada para pelajar agar dapat menimba pengetahuan dan pengalaman selain daripada 
mengasah kecekapan dan kemahiran teori yang dipelajari di dewan kuliah berkaitan 
kursus yang telah ditetapkan/dipelajari. Tujuan lain adalah untuk melihat struktur 
pentadbiran sesebuah organisasi serta peranannya berdasarkan teori yang telahpun 
dipelajari. 

